
7-SINF BIOLOGIYA 
KURSINI O‘QITISHDA 

O‘QUVCHILARNING 
METODOLOGIK 

SAVODXONLIGINI 
SHAKLLANTIRISH
Mirzayeva Nigoraxon Ibrohimjon qizi

University business and science (Toshkent filiali)

Azimov Bekjon Ibrohimjon o‘g‘li
236-maktab biologiya o‘qituvchisi

Annotatsiya: Ushbu maqolada 7-sinf biologiya kursini o‘qitish jarayonida o‘quvchilarning metodologik savodxonligini 
shakllantirishning nazariy asoslari, pedagogik shart-sharoitlari hamda samarali o‘qitish usullari yoritilgan. Biologiya fanini 
o‘qitishda tadqiqotga yo‘naltirilgan, muammoli va faol metodlardan foydalanish orqali o‘quvchilarda ilmiy fikrlash, tahlil 
qilish va xulosa chiqarish ko‘nikmalarini rivojlantirish masalalari ochib berilgan.

Kalit so‘zlar: metodologik savodxonlik, biologiya ta’limi, 7-sinf, ilmiy fikrlash, tadqiqot usullari, kompetensiya.
Abstract: The article examines the theoretical foundations, pedagogical conditions, and effective methods for developing 
methodological literacy in students while studying biology in the 7th grade. It demonstrates how the use of research-
based, problem-based, and active learning methods contributes to the development of students’ scientific thinking skills, 
analysis, and ability to draw conclusions.

Key words: methodological literacy, biology teaching, 7th grade, scientific thinking, research methods, competencies.
Аннотация: В статье рассмотрены теоретические основы, педагогические условия и эффективные методы фор-
мирования методологической грамотности у учащихся при изучении биологии в 7 классе. Показано, как исполь-
зование исследовательских, проблемных и активных методов обучения способствует развитию у школьников 
навыков научного мышления, анализа и формулирования выводов.

Ключевые слова: методологическая грамотность, преподавание биологии, 7 класс, научное мышление, иссле-
довательские методы, компетенции.

KIRISH
Zamonaviy ta’lim tizimi oldiga qo‘yilayotgan asosiy vazifalardan biri - o‘quvchilarni faqat tayyor bilimlar bilan 

emas, balki bilimlarni mustaqil egallash, tahlil qilish va amalda qo‘llash qobiliyatiga ega bo‘lgan shaxs sifatida 
shakllantirishdan iborat. Bu jarayonda o‘quvchilarning metodologik savodxonligi alohida ahamiyat kasb etadi.

Ayniqsa, 7-sinf biologiya kursi o‘quvchilarni biologik tushunchalar, biologik qonun va qonuniyatlarning ilmiy 
asoslari bilan tanishtiradigan dastlabki bosqich bo‘lib, aynan shu davrda ularda ilmiy-tadqiqotga qiziqish va 
metodologik tafakkurni shakllantirish muxim ahamiyat kasb etadi. 

MAVZUGA OID ADABIYОTLAR SHARHI
Metodologik savodxonlik - bu o‘quvchining ilmiy bilish usullarini anglashi, ulardan foydalana olishi, biologik 

jarayon va hodisalarni kuzatish, tahlil qilish, taqqoslash va xulosa chiqarish qobiliyatidir.
Shu bilan birga metodologik savodxonlik – o‘quvchining fanni tushuna bilishi, faktlarni tahlil qilish va 

ilmiy usullar orqali ma’lumotlarni izchil tushunish qobiliyatidir. U 7-sinf o‘quvchilarda turli komponentlar orqali 
namoyon bo‘ladi va bu faoliyatning shakllanishi ularning mustaqil fikrlash va tahlil qilish ko‘nikmalarini rivojlanti-
rishda asosiy rol o‘ynaydi. O‘quvchilrada metodologik savodxonlik rivojlantirish bo‘yicha MDH davlatlari olimlari 
V.E.Rednikina, M.V. Doronina, Ye.A.Volkova, N.G. Babaevskayalar, O‘zbekistonlik olimlar B.Xodjaev, N.Mus-
limov, B.Abdullaeva, U.E.Raxmatov, kabi olimlar faoliyat olib borishgan.

TADQIQOT METOLOGIYASI
7-sinf o‘quvchilarida metodologik savodxonlik quyidagi komponentlar orqali namoyon bo‘ladi:

•	 biologik tushunchalarni ilmiy asosda anglash;

•	 kuzatish va tajriba o‘tkazish ko‘nikmalari;

•	 muammoli savollarga javob izlash;

•	 ma’lumotlarni tahlil qilish va umumlashtirish;

•	 ilmiy xulosalar chiqarish.

Biologik tushunchalarni ilmiy asosda anglash orqali o‘quvchilar tirik organizmlar va ularning turli funk-
siyalari, hayotiy jarayonlarni faktlarga tayanadigan holda tushuna olish imkoniyatlariga ega bo‘ladilar. Misol 
uchun, organizmlarni o‘sish jarayoni, hujayralar faoliyati va hujarylarni bo‘linib ko‘payishi va o‘sishi orqali va 
ma’lum miqdorda tashqi muxit omillriga ham bog‘liq bo‘lgan omillar asosida amalga oshadigan jarayon ekanligi 
haqidagi bilimlar ekanligini tushunib yetadilar. O‘quvchilar biologik tushunchalarning nazariy asosini tushunish 
orqali o‘quvchilar sabab-natija aloqalarini aniq anglaydilar. Bu fandagi nazariy bilimlarni amaliyot bilan uyg‘un-
lashtirishga yordam beradi.

Kuzatish va tajriba o‘tkazish ko‘nikmalari orqali shakllanadigan metodologik savodxonlik o‘quvchilarda 
kuzatish va tajribalar o‘tkazish natijasida amalga oshadi. O‘quvchilar turli biologik ob’ektlar va jarayonlarni 
kuzatish, oddiy tajribalarini amalga oshirish orqali nazariy bilimlarini sinab ko‘rish imkoniyatiga ega bo‘ladilar. 
Masalan, o‘simliklar urug‘idagi imurtakdan o‘simtani paydo bo‘lishi va uning o‘sish jarayonini kuzatish shun-
ingdek mikroorganizmlar ayniqsa bakteriyalarni kolloniyasini hosil bo‘lish jarayonini mikroskop orqali kuzatish 
bo‘yicha tajribalarni o‘tkazish orqali ulardagi mustaqil fikrlash va ilmiy tafakkurni rivojlanaib boradi.

Muammoli savollarga javob izlash orqali amalga oshiriladigan metodologik savodxonlik o‘quvchini 
muammoli savollarga turli manbalardan foydalangan xolda yechimini topishga o‘rgatadi. Bu jarayonda ular 
turli biologik muammolar bo‘yicha turli farazlarni ilgari suradi va ularning to‘g‘ri yechimini topish yo‘llarini izlay-
dilar. Muammoni yechimini izlash faoliyati fikrlashni rivojlantirish bilan birga, o‘quvchilardagi tahliliy qarashlarni 
boyitadi.

Ma’lumotlarni tahlil qilish va umumlashtirish o‘quvchilardan ma’lumotlarni tahlil qilish va umumlashtirish 
ko‘nikmalari o‘quvchilarni faktlarni saralash, solishtirish va xulosa chiqarishga o‘rgatadi. Bu jarayonda o‘quv
chilar olingan ma’lumotlar orasidagi bog‘liqliklarni ko‘ra olishadi va turli natijalarni uyg‘unlashtirib, ma’lum bir fan 
mavzusini kengroq tushuna olish imkoniyatiga ega bo‘lishadi.

TAHLIL VA NATIJALAR
Ilmiy xulosalar chiqarish metodologik savodxonlikning muhim bosqichidir. U o‘quvchilarning – ilmiy xulo-

salar chiqarish qobiliyatini yanada rivojlantirish imoniyatini oshiradi. O‘quvchi 7-sinf biologiya kursini o‘rganish 
orqali olgan biologik ma’lumotlar va kuzatishlar asosida to‘g‘ri ilmiy xulosalar chiqara olish, nazariy bilimlar va 
tajriba natijalarini uyg‘unlashtirib, ularni amaliyotda qo‘llash imkoniyatiga ega bo‘ladilar. Shu tariqa, 7-sinf o‘quv
chilarda metodologik savodxonlikni rivojlantirish turli ko‘nikmalarning birgalikda shakllanishi va bosqichma-
bosqich rivojlanishi orqali amalga oshiriladi. Bu ko‘nikmalar o‘quvchilarning mustaqil fikrlash, tahlil qilish va ilmiy 
qarashlarni shakllantirishda asosiy omil hisoblanadi. Metodologik savodxonlikni tarbiyalash orqali o‘quvchilar 
fanlarga qiziqishini oshiradi, mustaqil tadqiqot olib borish qobiliyatini rivojlantiradi va ularning bilimi aniq faktlar 
va tajriba asosida boyiydi.

7-sinf biologiya kursining mazmuni (tirik organizmlarning xilma – xilligi, tiriklikning molekula va hujayra 
darajasi, organ va organlar sistemasi, koordinatsiya va o‘z -o‘zini boshqarish, oziqlanish, nafas olish, tirik orga-
nizmlarda moddalar transporti, ayirish, reproduksiya, tur, populyatsiya, ekosistema, biosfera haqidagi bilimlarni 
qamrab olgan) ushbu biologik tushunchalar o‘quvchilarning metodologik savodxonligini shakllantirish uchun 
keng imkoniyatlar yaratadi.

Ayniqsa, quyidagi mavzular bu jarayonda samarali hisoblanadi:

•	 tiriklikning molekula va hujayra darajasi;

•	 tirik organizmlarning xilma-xilligi;

•	 koordinatsiya va o‘z-o‘zini boshqarish;

•	 tur, populyatsiya, ekosistema, biosfera bo‘yicha tajriba va kuzatishlar olib borish.

Ushbu mavzularni o‘qitishda nazariy ma’lumotlar bilan bir qatorda amaliy mashg‘ulotlarga keng o‘rin berish 
muhimdir. 7-sinf biologiya kursida quyidagi (O‘simlik va hayvonot dunyosini sistematik guruxlarini o‘rganish, 
vegetativ organlar metamarfozini o‘rganish, reflektor yoyini modellashtirish, ovqat hazm qilish sistemasini 
modellashtirish, fotosintez va nafas olish jarayonlarini taqqoslash, umurtqalilarning qon aylanish sistemasini 
modellashtirish va taqqoslash, odamning ayirish organini modellashtirish) kabi amaliy ishlar belgilangan. 
Bu amaliy ishlarni bajarish o‘quvchilardagi biologik va tabiiy ilmiy savodxonliklarini rivojlantirishda muxim rol 
o‘ynaydi

7-sinf biologiya darslarida metodologik savodxonlikni shakllantirish uchun quyidagi metodlar samarali 
hisoblanadi:

Dars jarayonida muammoli savollar qo‘yish orqali o‘quvchilarning mustaqil fikrlashi faollashtiriladi. Masalan: 
“Tirik organizmlarning xilma -xilligini sababi nimada?”, “o‘simliklar bilan hayvonlar o‘rtasida gi o‘zaro bog‘liqlik 
nimada ko‘proq o‘z aksini topadi” kabilar.

O‘quvchilarga 7-sinf biologiya darsligida keltirilgan laboratoriya ishlarini o‘quvchilar bilan hamkorlikda 
bajarishlari ilmiy tadqiqot ko‘nikmalari va metodologik savodxonlikni rivojlantirishda o‘ziga xos rol o‘ynaydi.

Tabiiy ob’ektlarni kuzatish, rasm va jadvallar bilan ishlash orqali o‘quvchilar tahlil qilishni o‘rganadilar.
Juftlikda va kichik guruhlardagi faoliyat o‘quvchilarning fikr almashishi, mulohaza yuritishi va umumiy 

xulosa chiqarish bo‘yicha tushunchalarini yanada kengaytiradi.
7-sinf biologiya darslarida o‘quvchilardagi metodologik savodxonlikni samarali shakllantirishda quyidagi 

pedagogik shart-sharoitlar muxim ahamiyat kasb etadi:

•	 o‘quvchilarning yosh va psixologik xususiyatlarini inobatga olish;

•	 ta’lim jarayonida faol metodlardan tizimli foydalanish;

•	 amaliy va nazariy bilimlarni uyg‘unlashtirish;

•	 o‘quvchilarning mustaqil faoliyatini rag‘batlantirish.

XULOSA
Xulosa qilib aytganda, 7-sinf biologiya kursini o‘qitish jarayonida o‘quvchilarning metodologik savod

xonligini shakllantirish ta’lim samaradorligini oshirishning muhim omillaridan biri hisoblanadi. Ilmiy-tadqiqotga 
yo‘naltirilgan metodlar, muammoli ta’lim va amaliy faoliyat orqali o‘quvchilarda ilmiy fikrlash va mustaqil bilim 
olish ko‘nikmalari rivojlanadi. Bu esa kelgusida ularning tabiiy fanlarni o‘zlashtirishida mustahkam poydevor 
yaratadi.

Foydalanilgan adabiyotlar ro‘yxati:
1.	 Azimov I.T. Biologiya o‘qitish metodikasi : darslik. – Toshkent : Zuxro Baraka Biznes nashriyoti, 2025.
2.	 Rahmatov U.E., va boshq. Biologiyadan masala va mashqlar yechish : darslik. – Toshkent : Sarvar Print nashriyoti, 

2024.
3.	 Azimov B.I. Maktab biologiya kursini o‘qitishda dars va darsdan tashqari mashg‘ulotlarning o‘zaro bog‘liqligi asosida 

metodologik savodxonlikni shakllantirish // Maktabgacha va maktab ta’limi ilmiy jurnali. – 2025.
4.	 Doniyorov M.N., va boshq. Biologiya o‘qitish metodikasidan amaliy mashg‘ulotlar : o‘quv qo‘llanma. – Toshkent : 

IlmZiyo Zakovat nashriyoti, 2024.
5.	 Zayniyev S. Fan olimpiadalarining tashkil etish mazmuni, tahlili va ta’lim-tarbiyadagi o‘rni // Science and Innovation. – 

2022. – Jild 1, № B8. – B. 229–234.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


